Bukit Sadok perkasa cinta
negara dan alam sekitar

PROGRAM Summit of Patriots:
Bukit Sadok anjuran Kelab
Sukan Rekreasi Hornbill
Outdoor Adventure (HOA)
berjaya menghimpunkan
penggiat rekreasi luar dari
pelbagai daerah.sempena Hari
Kebangsaan ke-68.

Program yang berlangsung
selama dua haribermula 30
Ogos itu diadakan di puncak
bersejarah Bukit Sadok, Ulu
Layar, Betong, Sarawak sebagai
simbol memperingati perjuangan
kemerdekaan dan menanam
semangat patriotisme.

Selain mengenang jasa
pejuang. penganjuran itu

bertujuan memupuk kecintaan
terhadap alam semula jadi melalui
aktiviti mendaki dan riadah sihat
yang menguji ketahanan fizikal
sertamental.

Pihak penganjur menzahirkan
penghargaan kepada semua
peserta, kru Bukit Sadok serta
warga HOA yang bersama-sama
menjayakan program berkenaan
dengan harapan ia terus menjadi
wadah menyatukan masyarakat
melalui aktiviti rekreasi.

B PESERTA program Summit of
Patriots: Bukit Sadok bergambar
kenangan di puncak bersejarah
Bukit Sadok, Betong, Sarawak.

